
Ner Cart Co' Mque' Juan Ye's
Loo Men

Tré'ndlu’ con che'n xa mod yoo ban no mén Diox
thidtene.

INgue que'en ye'sndxe'loo gu' co' nac c6n che'n
di'sndac co' ndlu'loo mén con che'n xa mod li mén
par yoo ban no mén Diox thidtene. Con che'n di's
ndacpe' ndxe' nac yub Jesucrist co' nzole' ndoore'
co'se’ mbli Diox ngure ryethe con' co' nziri' nalle'.
Mbinpe' nu' ryethe con' gunii Jesucrist loo mén.
Guneepe' nu' con ngudloope' nu' con' co' mbli Je-
sucrist, ne. Huen huen mbui' nu'loo Jesucrist axta
mbuaal nu' lad Jesucrist con ya'pe' nu'. Por cona,
nda' nu' cuent loo gu' le' Jesucrist nac angoluxte
xa' co' ndlu' loo mén cén che'n xa mod 1i men par
yoo ban no mén Diox thidtene. 2 Diox mbli par
gunee loope' nu' Jesucrist co' mblu' loo nu' con
che'n xa mod yoo ban no mén Diox thidtene. No
nda'que’ nu' cuent 1oo meén con che'n x4 mod yoo
ban no men Diox thidtene. No cona, ngue te'th nu'
no ngue lu' nu' loo gu' co' nac con che'n xa mod
y0o ban no meén Diox thidtene. P6la, ante Diox non
xa mod li Diox par yoo ban no mén Diox thidtene.
Per nalle', mblu' Diox c6n che'n x4 mod yoo ban
no men Diox, mod co' ndxac loo men por con che'n
Jesucrist. 3 Cona, ngue ta' nu' cuent no ngue go
x0'f nu' loo gu' co' guneele' nu' no co' mbinle' nu'
con che'n Jesucrist par thidte gac gu' con nu' nalle’
loo c6n che'n Diox xal, licque', thidte ndxac nu' con

Diox co' nac xud na' no con Jesucrist co' nac xgan'
Diox. 4Cona, taandxe' ngue que' nu' ye's ndxe' loo
gu' par thidteneque' tyaclezo' gu' por thidte ndxac
gu' con Crist.

Juanngueta' cuent conche'n Diox le' Diox nac xal
thib xnii, co'needi's, co'ndlu'nac Diox Diox ndacpe'.

5Con'ndxe' nac c6n che'n di's co' mblu' Jesucrist
loo nu' no ngue lu' nu'i no ngue te'th nu'i loo gu/,
ne, le' Diox nquée xnii, co' nee di's, nac Diox Diox
ndacpe' no nec thib con' Xin no con' cap no co' nac
rye loothe con' ye'rsin' gac yoo loo Diox. 6 Chele'
na' mbez thidte ndxac na' loo Diox por con che'n
Jesucrist no, lath xtau'a, nzi tee li na' con' ye'rsin/,
le' sya, leque na' ngue gosua' yalgutye' con che'n
co' ndxac na'loo Diox no con che'n con' co' nzi tee
banlina'loo cén che'nDiox. 7Per chele'na' que tee
banloo con'co'nac con' ndac xalque' nac Diox thib
Diox co' ndli ante con' ndacpe', sya, licque', thidte
ndxacna' con thibxtaana'no contedib xtaana'. No
tataa mod rye xquin na' no xtol na' co' nde teele’
ncuan na', Diox nton'a loo na' por co6n che'n ren
Tad Jesucrist co' mxyo.

8 Chele' na' gab indxapte na' xquin na' no xtol
na', leque na' ngue li par nquedii na' na'. Le' sya,
leque na' ndli ndxac na' men co' indlide con' co'
nac con' licpe'. 9 Per chele' na' xop dol con che'n
xtol na' loo Diox, nzoque' mod gap na' yalxla's 1oo

Diox le' Diox li con' co'nac con' nalino con' nambii
loo na' co' nac ton' Diox xtol na' no li Diox gac na'

men nambii no mén naliloo Diox por mbembii na'
loo ryethe con' ye'rsin' co' mbli na'. 10 Per chele'
na' gab thidtene tarte cua'n na' xquin na' par gap
na' xtol na', sya, tataa mod ndlu' na' no mbez na'

le' Diox ndyé'. Le' sya, chele' na' tataa ndlj, licpe'
ba'i, inacte na' mén co' mdyalle' no co' ngola'sle’
con che'n di's ndac co' nac licpe'.

2

Juan ngue lu' loo men le’' Crist nac xa’' co' nteri'th
con che'n xti's na' loo Diox.
1Gu' co' nac xal xgan' bix daa loon, ngue que'en

ye's co' nac cart ndxé' loo gu' par ne'cua'nte gu'
Xquin gu' no xtol gu'. Chele' chol gu' ndoote
ncuan ndxep Xquin gu' thib mod o tedib mod,
nzoque' thib mbi' co' nzo loo xud na' Diox co'

nteri'th con che'n xti's na' loo Diox. Mbi'a nac
Jesucrist. Nac Jesucrist thib mbi' nali no thib mbi'

nambii. 2 Jesucrist nac xa' co' yub mda' yalnaban
loo yalguth loo cruz par tataa mod mbli Diox
mxactii Jesucrist por con che'n xquin na' no xtol
na' par tataa mod mton' Diox xtol na'loo na'. Iante
por con che'n xquin na' no xtol na' nguth Jesucrist.
Ndxe'leque', nguth Jesucrist por con che'n xquin
no xtol che'nryete men dib athuizlyo', men co'tyal
yila's loo Jesucrist no 1oo con che'n Jesucrist.

3 Chele' na' ndyubdi'sque' xal nac di's co' mnibe'
Diox loo na' par li na', sya, nanee na' no non na'
le' na' nda'que’ cuent c6n che'n Diox. 4 Per chele'
ché na' mbez nda'que’ na' cuent con che'n Diox
no indyubdi'ste na' di's co' mnibe' Diox loo na'
par tyubdi's na' di's, ndye' na' no ndli na' ndxac
na' men co' indlide con' co' nac con' licpe'. 5 Per
ndxe'leque’, mén co' ndlipe' con' co' fiibe' Diox loo
meén par li ména, ména, por derech, nque' lezo'
Diox. Le' sya, chele' na' ngue lique' xal ngolo
guniin ndxe', nanee na' thidte ndxac na' con Diox.

6 Meén co' mbez thidte ndxac mén con Diox, no méen
co' mbez thidtene ne'ryo xa'de men loo c6n che'n
Diox, ména ndxaalque' tolo que tee ban li xal mque
tee ban li Jesucrist.

Con' ndxeé' nac tedib di's cub co' mnibe' Diox loo
na'parlina.

7 Gu' co' nac huesen por con che'n Jesucrist,
ingue que'den di's co' nac thib yalnibe' cub loo gu'
loo cart ndxé'. Di's co' ngue que'en loo cart ndxé'
nac di's co' mnibe' Tad Jesucrist loo gu' par 1i gu'
co'se’ nerleque’ ngoo gu' loo con che'n Tad Jesu-
crist. Pues leque di's co' nac yalnibe'goola, leque
di'sa nac di's co' ngue tan'en loo gu' loo cart ndxé'
xalque' mbin gu' di's ndxe' thib cua'a. 8 Mastale'
nacdi's co'ngue que'enloo gu'loo cart ndxe'leque
di's che'n yalfiibe'goola, per ngue que'en di's ndxe'
loo gu' nalle' xal thib di's co' nac yaliiibe' cub par
tyubdi's gu' di's co' fiibe' Crist. Crist mbi'th que'
lezo'fiée Cristmeénlooizlyo'. Noleque moda mblu'
Crist oo nu' que' lezo' nu' fiee nu' hues xtaa nu'.
Ndxaca loo gu' nque' lezo' gu' fiée gu' hues xtaa
gu', ne. Nzi que'lezo' na' fiee na' hues xtaa na' tac
ryethe con' co' ndli ntau' yéc mén no co' ndli ntau'
lezo' mén loo c6n che'n Diox xeega xéega ndoo
ton'le' loo men. No nalle' di's co' ndlu' co' nac licpe'
con che'n Diox ndoo tlole' ndxaa'd nza mén no ndli
di'sa par ndyub xnii yéc mén no par ndyub xnii
lezo' mén loo con che'n Diox.

9 Chele' ché gu' mbez, licque', nzi tee ban ndac
gu' loo Diox no mbez gu' yende chd con' ye'rsin'
nzi li gu', no leque tiemp ndxecloo gu' no ndxoo
Xyanlezo' gu'fiée gu' huesxtaagu',le' sya, con' ndli
gu'andlu' be'nzi tee lique' gu' con' ye'rsin' no tarte

yila's gu' co' licpe' loo Crist no loo con che'n Crist.
10 Meén co' nque'pe’ lezo' fiee meén hues xtaa men,
mena, licque', nzi tee ban ndacque' loo con che'n
Diox no mdyub xnii yéc ména no mdyub xnii lezo'
mena loo con che'n Diox. No yende con ndli par
cua'n mena Xtol mena, 11 Per men co' ndxecloo no
co' ndxo0o xyan lezo' fiee hues Xxtaa mén, ména ngue
tee ban lipe' con' ye'rsin' no ncuau yéc ména no

ncuau lezo' mena loo con' che'n Diox. Ne' ne' inda’
meéna cuent con gac loo ména tac ndxaca loo mena

nac menaxal men sieu loo con che'n Diox por ngue
tee ban ménaloo con' ye'rsin'.

12Gu’' co' nac xal xgan' bix daa loon, ngue que'en
cart ndxeé' loo gu' tac Diox mton'le’ xtol gu' no
Xquin gu' por cén che'n Jesucrist. 13 Gu' co' nac
mengool co' ndxacle' tiemp ngoole' 1oo cén chen
Jesucrist, ngue que'en cart ndxe' loo gu', ne, tac
gu' huen huen nda'que' cuent cén che'n Jesucrist
co' nzole' ndoore' cuec Diox ryethe con' co' nziri'
nalle'. Ngue que'en di's co' nac cart ndxé' loo gu',
gu' co' nac xal myen'bi' bix no xal myen'got bix co'
ngola's per co' pente ngue té'th cn che'n Jesucrist
tac gu' mblile' gan par ngro xa' gu' loo ryethe con'
ye'rsin' co' nac con che'n Mebizya'.

Ngolo mque'en ye's loo gu' loo cart ndxe', gu'
co' nac xal xgan' bix daa loon, tac gu' mté'thque'
no nda'que' gu' cuent co' huen huen con chen
Diox co' nac xud na'. 14 Méngool co' ndxacle tiemp
ngoole' loo con che'n Jesucrist, ngolo mque'en ye's
loo gu', ne, loo cart ndxe'. Tataa mblin tac gu'
huen huen nda'que' cuent con che'n Jesucrist co'
nzole' ndoore' co'se' cuec Diox ryethe con' co'
nziri' nalle'. No mque'len ye's loo gu', gu' co' nac



1JUAN 2:15 Vi 1]JUAN 2:17

xal myen'bi' no xal myen'got co' ngola's, gu' co'
pente ngue té'th con che'n Jesucrist. Tataa mblin
loo gu' tac gu' mbli née gu' loo con che'n Jesucrist
no inacte gu' men co' nac chop loo chopla's loo con
che'n Jesucrist. No mda'que’ gu' lugar ndxon gu'
con che'n di's ndac che'n Diox. No ndxaa'd di'sa
le'n lezo' gu'. Mque'len cart ndxé' loo gu' tac mbli
gu' gan ngro xa'le' gu'loo c6n che'n Mebizya, ne.

15 Ne'ta'de gu' lugar arid tyub yo'f lezo' gu' loo
con che'n chol con' ye'rsin' co' nac che'n xab izlyo'.
No ne'gacte gu' men co' arid nde yath nde lux fiee
con' co' nziri' no con' co' nzo loo izlyo'. Tac chele’
gu' anze'f ndyac loo cén che'n co' nac xab izlyo' no
co' be' nde yath nde lux gu' fiée gu' con' co' nziri'
no con' co' nzo loo izlyo', gu' por derech, inque'de
lezo' Diox co'nac xud na'. 16 Con' ye'rsin' co' ndyub
yo'flezo' mén par limeén, con'a nac con' ndxe': Mén
co' alithe nque tee ban loo izlyo' ndxe' nda' lugar
par ndyub yo'f lezo' ména loo ryethe con' co' nac
cOn che'n xab izlyo' co' fiibe' 100 ména par li meéna
con'ye'rsin’; con' co' ngii' men par ndyub yo'flezo’
meén que No meén con'a; no con' co' ndxap men co'
ncab loo mén ndye's mén loo xtda mén. Ryethe
con' ye'rsin' ndxe' nac con che'n xab izlyo' co' ndli
ndyub yo'f lezo' mén par ndli meén con' ye'rsin'a.
Indlide Diox nec thib con' co' ndli ncab ndli men
chol con’ ye'rsin. Ndxe'leque’, Diox ndli par ndli

meén con' ndac. 17No zin thib huiz no zin thib ze
co'se’ lyux no lith no rye mod ye'rsin' co' ndxap

men, mod ye'rsin’ co'inacte che'n Diox. Nolyuxno
lith no ryethe con' ye'rsin' co' ndyub yo'flezo' men
par li mén con' ye'rsin'a. Per men co' nzi tee ban
xal neepe' lezo' Diox, mena yoo ban noque' Diox

thidtene.

Tré'ndlu’ con che'n co'nac con'licpe' no con che'n
co'nac yalgutye'.

18 Gu' co' nac xal xgan' bix daa loon, ya mzinle'
tiemp co' nac lult tiemp loo izlyo' ndxe'. Gu'
mbinle' yi'th thib mbi' co' gac merpe' ngolo ngola's
che'n Crist. Nzo huax men co' nac ngolo ngola's
che'n Crist loo izlyo' nalle’. Cona, nanee na' no
nda' na' cuent nzole' na' le'n tiemp co' nac lult
tiemp loo izlyo' ndxé'. 19 Meén co' nac ngolo ngola's
che'n Crista ngro' lath na'. Per, licpe' ba'i, inacte
ména meén co' ngola'spe’' 1oo con che'n Crist xal
na'. Tac chele' ména ngala's xal na', thidteneque'
ngyan' mena con na'. Per tataa ngoca loo ména par
guneée men le' ména inacte meén co' ngola'spe’ 1oo
cOn che'n Crist xal na'.

20 Per por part con che'n gu', Crist mbli par
ngulaa Xpii Natu' loo gu' par sangmbyan' Xpii
Natu' loo gu'. No por con che'n Xpii Natu'a, ryete
na' non no nda'que' na' cuent con che'n Diox.
21 Cona, ngue que'en ye's ndxe' loo gu' tac gu' na-
neeque' con che'n con' co' nac licpe'. Ne'nque'den
ye'sndxé'loo gu' por nac gu' men co'inda'de cuent
coOn che'n co' nac licpe'. Gu' naneeque' le' mén co’,
licque', nque tee ban loo con che'n co' nac licpe',
meéna indye'de.

22 ;Ché nac meén co', licque', ndye', a'? Ména nac
men co' mbez le' Jesus inacte Crist. Leque meéna
nac merpe' meén co' nac ngolo ngola's che'n Crist

tac ména nca no nte'b mena con chen Diox thib lad
xalque'nca menano nte'b mena con che'n Crist thib

lad. 23 Ryete meén co' nca no co' nté'b cén che'n
xgan' DioxX, ména inzode loo con che'n Diox xud



1]JUAN 2:24 viii 1]JUAN 2:29

na'. Per men co' nda'lad che'n Crist, ména nzoque'
loo con che'n Diox xud na'. Por cona, thidteneque'
nzo no xud na' DioxX meéna.

24 Cona, ngue niin loo gu': Ftubdi's gu' loo di's
no ften' gu' di's le'n lezo' gu', di's co' nac di's ndac
che'n Diox co' mbinle' gu' anon mtlo ngola's gu'
loo Jesucrist no loo con che'n Jesucrist. No chele'
di's co' mbin gu' anon ngola's gu' ndxaa'dque’ le'n
lezo' gu' no nte' lezo' gu' con che'n di'sa, le' sya,
thidte gac gu' con Crist co' nac xgan' Diox no thidte
gac gu' con Diox xud na'. 25 Mas de cona, Crist
mcabgonque' 1i Crist par yoo ban noque' na' Diox
thidtene.

26 Ngue que'en ye's loo cart ndxe' con che'n men
co' nzo lath gu' co' ndlya's quedii gu'. 27 Per loo
gu'nzoque' Xpii Natd' co' mbli Jesucrist ngulaaloo
gu'. No por cona, inquinte gu' tolo lu' men gu' con
chen Diox. Tac leque yub Xpii Natu' ndli nda’' gu'
cuent no non gu' ryethe con' co' nzote mod non
na' con che'n Diox. No con' co' ndlu' Xpii Natu' loo
na' nac con' licpe'. Indye'de Xpii Natu' loo na'. Ne'
ne' nquedii Xpii Natd' na'. Por cona, ngue niin loo
gu': Thidteneque' bli née gu' gu'loo con che'n Crist
xalque' ndlu' Xpii Natu' con che'n Crist loo gu'.

28 Beren, niinloo gu': Blinee gu' gu'loo cén che'n
Crist par tolo gap gu' mas yalxla's no gap gu' mas
fuerz par ne'zyebte gu' no ne'thyonte gu' loo Crist
co'se'yi'th Cristloo izlyo' ndxe' tedib vez. 29Gu' co'
naneele' co' huen huen le' Jesucrist nac thib mbi'
nali no thib mbi' nambii, ndxaal ta' gu' cuent no
non gu' le' ryete mén co' nzi tee ban li no co' nzi
tee ban nambii, ména nac xin' DioxX.

3

Tré' ndlu’' con che'n mén co' ngo Diox cuent nac
xin'pe’ Diox.

1 Bli gu' xtlwz co' huenleque' supe' nque' lezo'
Diox xud na' fiée Diox xud na' na'. Por cona, ngo
Diox xud na' cuent nac na' xin' Diox. No nacpe' na'
xin' Diox. Por cona, meén co' alithe nzi tee ban loo
izlyo' ndxe', ména inonte xa mod nac mod co' nzi

tee ban na' loo con che'n Diox. Tataa ndxaca loo
mena tac tarte nee mena no tarte ta' meéna cuent
con che'n Diox. 2Meén co' nac huesen por c6n che'n

Jesucrist, ya nacle' na' xin' Diox. No tarte fiee na'
ché con' ndac gac loo na' co'se' yoo ban no na'

Diox thidtene. Per nanee na' no non na'le' co'se’
yi'th Jesucrist loo izlyo' ndxé' tedib vez no ryo xo'f

Jesucrist tedib vez, gac na' xalque' nac Jesucrist
nalle' tac huiza hui' na' xal fiaa Jesucrist. 3 No
ryete meén co' nzi quee lezo' no co' nzi bed yi'th
Jesucrist no co' nzi quee lezo' no co' nzi bed hui'
men loo Jesucrist no gac mena xal nac Jesucrist,
leque meéna ndli par ndxac ména men nambii no
men nali xalque' nac Jesucrist thib mbi' nambii no
thib mbi' nali. Thiba con' ndxe'.

4Le'tedibana, part con che'nrye men co' asendli
ncua'n xtol, tataa ndli ména tac indlide ména xal
fiibe' Diox par li mena. Tac meéen co' ncua'n xquin
no co' ncua'n xtol, mena nac men co' indlide xal
fiibe' Diox loo ména par li ména. > Gu' naneeque’
le' Jesucrist mbi'thle' loo izlyo' ndxé' par mton'
Jesucrist xtol na'. No naneeque' gu' le' Jesucrist
thidteneque' ne'ncua'nte xquin no xtol. 6 Cona,
ngue niin loo gu: Rye men co' thidte ndxac con
Jesucrist 1oo con che'n Diox, ména inzi tee cua'nte

xXquin no xtol. Per ryete mén co' asendli nzi tee
cua'n xquin no xtol, ména tar hui' loo Jesucrist.
No ne' ne' tar ta' mena cuent con che'n Jesucrist.
7Gu' co' nac xal xgan' bix daa loon, nec thib mod
no nec tedib mod ne'ta'de gu' lugar loo chol men
quedii ména gu'. Mén co' ndli con' nali no co' ndli
con' nambii, meéna nac men nali no mén nambii
xalque' nac Crist xa' nali no xa' nambii. 8 Per
men co' asendli ncua'’n xquin no xtol, ména nac
meén che'npe' Mebizya tac Mebizya nac xa' co'
nerleque' mcua'n xquin no xtol. Sandante mcua'n
Mebizya xquin Mebizya no xtol Mebizya axta
huiza no axta huiz nalze. No por cona, mbi'thle’
xgan' Diox loo izlyo' par telux xgan' Diox ryethe
con' co' mblile' Mebizya.

9 Nec thib meén co' nac xin' Diox incua'nte mod
par asendli mena ncua'’n meéna Xquin no xtol tac
mena ngue nole' yalnaban co' Diox mda'le' loo
mena. No yende mod tolo aseli ména cuan meéna
Xquin ména no xtol mena tac meéna nacpe' xin'
Diox. 10 Ndxac be' ména no ndxu'que' ché men
nacpe' xin' Diox no ndxac bé' no ndxu'que' chd
meén nacpe' che'n Mebizya. Tac chol mén co' in-

dlide con’ co'nac con' nali no con' nambii no chele’
chol men inque'de lezo' fiee hues xtaa mén, mena

inacte meén co' nac che'npe’ Diox. Ndxe'leque', nac
meéna che'npe' Mebizya.

T

Tre' ndlu' le' Diox ndlya's que' lezo' na' fiée na
hues xtaa na'.

11 Di's co' mbinle' gu' anon ngola's gu' loo Crist
no loo con che'n Crist nac co' taandxe' ndlu' loo
na': Diox ndlya's que' lezo' na' fiee na' hues xtaa
na'. 12No indxaalte gac na' xal Cain. Ne' ne' indxaal

li na' xal mbli Cain. Cain ngocque' che'n Mebizya
no ale mbeth Cain hues Cain. ;Con mbli hues Cain?
¢Chonon mbeth Cain hues Cain, a'? Cain mbeth
hues Cain tac con' co' mbli Cain ngoc con' ye'rsin'
no con' co' mbli hues Cain ngoc con' nali no con'
nambiiloo Diox. Con'a mbli mbeth Cain hues Cain.

13 Gu' co' nac men huesen por cén che'n Jesu-
crist, ne'gacte gu' xal meén co' ne'fieede cOn ndxac
loo mena chele' ména ndxecloo no ndxoo Xyan
lezo' ména fiee ména na', men co' nque tee loo
con che'n xab izlyo', yey. 14 Ne'ryo xa'de na' loo
Diox co'se' gath bél'y0oo ladpe' na'. Ndxe'leque',
yoo ban noque' na' Diox thidtene. No nanee na'i
tac nque' lezo' na' fiee na' hues xtaa na'. Meén co'
inque'de lezo' fiee hues xtaa, mena nac xal men
nguth loo Diox no loo con che'n Diox. 15 Ryete mén
co' ndxecloo no co' ndxoo xyan lezo' fiee hues xtaa,
ngoo Diox cuent nac ména thib mén co' ndxuth
meén. Nda'que' gu' cuent, ne, nec thib men co'
ndxuth xtaa nac mén co' yoo ban no Diox thidtene
yiloa. 16 Nanee na' no nonque' na' xal nac co'
ngocloo Jesucrist por tant nque'lezo’ Jesucrist fiee
Jesucrist na'. Ale leque Jesucrist mda' yalnaban
Jesucrist par mquée yalguth loo Jesucrist por con
che'n na'. No por cona, na', ne, ndxaalque' ta' na'
yalnaban na' par gath na' por con che'n hues xtaa
na' chele'i nquin tataa gaca loo na'. 17 Lomisque'
ne, chele' cho na' nzo co' ndxap che'n no fiee na'a
ndyac tedib hues xtaa na' yaltii nde che con' loo
hues xtaa na', no ne'lyatte lezo' na' fiee na' hues
Xtaana'a, ;xa mod Iu' na' na'loo ménle' na’, licque',
nque'lezo' Dioxdibnzoyécna'nodibnzolezo'na',
sya? Pa nque'lezo' na' Diox chele' na' tataa ndli,

¢16'7 18Gu' co' nac xal xgan' bix daa loon, ndlyazen
iante gab gu'le' gu', licque', nque'lezo' fiée gu' hues
Xtaa gu'. Mas hues gaca loo gu', licque', ngue lyath
no gu' hues xtaa gu'loo con' nde che loo hues xtaa
gu'.

Tré' ndlu' xa mod gap mén yalxla's loo Diox no
ne'zyebte men loo Diox.

19 No chele' na' tataaque' ndli, sya, naneeque'
na' no nonque' na' nac na' men co', licque', ndli
co' nac licpe'. No lomisque' mod, nec thib mod no
nec tedib mod ne'zyebte na'loo Diox. 20 Tac chele'
Xtuuz na' no lezo' na' ndli par nteche ntexyath
na' loo lezo' na' por ndxep con' ye'rsin' co' nden'
na' mbli na', nanee na' le' Diox nac mas Diox roo
Diox xén leque na' par fiee Diox no ndla's Diox con
che'n ryethe con' mbli na'a. Diox non nque' lezo’
na' Diox mastale' nden' lezo' na' ndxep vez inacte
con' huen con' co' ngue li na'. 21 Cona, ngue niin
loo gu', mén huesen: Chele' na' nden' le'n lezo'
na' ingue lide na' chol con' ye'rsin', mas gap na'
yalxla's no ne'tolode zyeb na'loo Diox co' ngti' loo
na' thidtene. 22Le' sya, Diox li par que no na' ryete
con' fia'b na' loo Diox por ndyubdi's na' no ndli na'
co' fiibe' Diox loo na' par li na'. No ndli na' con' co'
ndxoo lezo' Diox. 23 No con' co' fiibe' Diox loo na'
par li na' no par tyubdi's na' nac le' na' yila's no
gap na' yalxla's loo xgan' Diox co' nac Jesucrist no
que'lezo' na' fiee na' thib hues xtaa no tedib hues
Xtaa na' xalque' mnibe' Diox loo na' par que'lezo'
na' fiee na' hues xtaa na'. 24 Mén co' ndyubdi's di's
co' fiibe' Diox li men, ména nzo ban noque' Diox no
nzo ban noque' Diox ména. Na' nanee le' Diox nzo

banque' 1oo na' por con che'n Xpii Natd' co' mbli
Diox nzo loona'.

4

Tré' ndlu’ xa mod non men con che'n Xpii Natu'
che'n Diox no xa mod non meén con che'n xpiiye'rsin’'
co' ndli ndxac mén ngolo ngola’s che'n Crist.

1 Mén huesen por cén che'n Jesucrist, gu' co'
anze'fnque'lezon fieen, ne'yila'ste gu' di's co' ndy-
oodi's chol mén, mén co' mbez le' Diox mtel' mén
par nde lu' meéna men co' mbez men nac cén che'n
Diox. Ndxe'leque', huen huen bla's gu' no noo noo
ftoodi's no gu' ména par fiee gu' no ta' gu' cuent
co' huenleque' fieene' ché', licque', nde meéna loo
gu' par ndyoodi's ména con che'npe Diox o ché'
ndyoodi's ména con che'npe mena no maste. Tac
loo izlyo' ndxe' ampurte men gutye' nzo co' mbez
no co'ndyoodi'sle' ménanac che'npe' Dioxno ndy-
oodi's ména cOn che'npe' Diox. Per yalgutyé'tub
nac co' ndyoodi's mena no co' mbez mena. 2 Per
led gu' cuante. Nare' tan cuent loo gu' no lu'en
loo gu' X4 mod mas ta' gu' cuent no xa mod mas
libe' gu' mén co', licque', nzo Xpii Natu' che'n Diox
loo. Mod ndxe' non gu'i no ta' gu' cuent cén che'n
mena. Ryete mén co' nda' cuent no men co' ngo ro
loo taamas meén le' Jesucrist mbi'th ydal loo izlyo'
xalque'ndxdal cholmen, co'nee di's, ngoc Jesucrist
thib mbi' xal na', 100 ména nzo Xpii Natu' che'n
Diox, ne. 3 Per men co' indxela'ste le' Jesus ngoc
thib mbi' xalque' na' no mbez meéna loo taamas
men le' Jesus ne'ngacte thib mbi' xalque' na’, loo
mena inzode Xpii Natu' che'n Diox. Ndxe'leque’,
loo ména nzo thib xpii ye'rsin’' co' ndli ndxac ména

ngolo ngola's che'n Crist. No mbinque' gu' le' xpii
ye'rsin' co' ndli ndxac mén ngolo ngola's che'n
Crist yi'th loo izlyo'. No nalle' nzole' xpii ye'rsin'a
loo menloo izlyo'.

4 Gu' co' nac xal xgan' bix daa loon, gu' nac
che'npe' Diox. No ne'nda'de gu' lugar li ména gan
loo gu' par nquedii ména gu' loo con' co' ndxela's
gu' con che'n Diox. Tac Diox co' nzo no gu', mas
Diox roo Diox xen nac Diox leque xpii ye'rsin' co'
nzoloo meén co' alithe nzi tee ban loo izlyo'. SMeéna
nac meéen che'npe' izlyo' ndxeé' no maste. Por cona,
alithe ndyoodi's mena con che'n co' nac con che'n
izlyo' ndxé'. Cona, mén co' nac che'npe' izlyo'
ndxe' mas ndyub nza di's co' ndyoodi's ména. ¢ Per
na' nacque' che'npe' Diox, ey. Mén c0' nanee cOn
che'n DioX, ména ndxon no ndyub nza meéna di's
co' ndyoodi's na' loo ména. Per meén co' tarte non
con che'n DioX, ména inda'de lugar par gon meén
no tyub nza men di's co' mbez na' loo meéna. Cona,
ngue niin loo gu": Tataa mod ndxac bé' mén chd
men, licque', nzo Xpii Natu'loo, Xpii Natu' co' ndlu’
con' co' nac licpe' 100 mén, no ché men nzo xpii
ye'rsin' loo co' ndli par nquedii men loo Xtaa men.

Tré' ndlu' le' Diox nac thib Diox co’ anze'f nque’
lezo' fiée men.

7 Mén huesen por cén che'n Jesucrist, gu' co'
anze'f nque' lezon fiéen, ndxaalque' que' lezo' na'
thib xtaa na' no tedib xtaa na' tac yub Diox ndli
nque'lezo' men fiee mén hues xtaa men. Ryete men
co', licque', ndxap mod par nque'lezo' mén fiee mén
hues xtaa mén, meéna nac xin' Diox no nda' ména
cuent con che'n Diox. 8 Per mén co' indxapte mod

par que' lezo' meén fice men hues xtaa mén, ména
tarte ta' cuent con che'n Diox. Tac Diox nac thib
Diox co' nque'que’ lezo' fiee mén. 2 Diox mblu' x4
mod susque' nque' lezo' Diox fiée Diox na' co'se’
mtel' Diox angoluxte xgan' Diox loo izlyo' ndxe'
par gaca loo na' yoo ban no na' Diox thidtene por
con che'n Jesucrist, xgan' Diox. 10 Yende mod gab
na', licque', axta arid nque' lezo' na' Diox tac ndlu'
na' inque'de lezo' na' arid fiée na' hues xtaa na'.
Per Diox mblu'pe' loo na' xa mod, licque', nque'
lezo' Diox fiee Diox na' no ndyac no Diox na'. Non
na', licque', nque' lezo' Diox fiée Diox na' tac axta
Jesucrist co' nac xgan' Diox mtel' Diox par leque
yub Jesucrist mda' yalnaban Jesucrist par nguth
Jesucrist loo cruz por con che'n xquin na' no xtol
na'. Tataa mbli Diox mxactii Jesucrist par tataa
mod mton' Diox xquin na' no xtol na'.

11 Cona, ngue niin loo gu' co' nac meén huesen
por con che'n Jesucrist, gu' co' anze'f nque' lezon

neen: Chele' Diox mblu' loo na' tataa mod anze'f
nque' lezo' Diox fiee Diox na' no ndyac no Diox
na', no non na' tataa mbli Diox, le' sya, na', ne,
ndxaalque' que' lezo' na' fiee na' thib xtaa na' no
tedib xtaana'. 12Yende ch6 mén thidteneque' tarte
Née xa flaa Diox. Per chele' na' nque'que’ lezo' nee
na' thib xtaa na' no tedib xtaa na', Diox nzo ban no
na'. No tataa mod nanee na' nque'que' lezo' na'
fiee na' thib xtaa na' no tedib xtaa na' xalque' nque’
lezo' Diox fiee Diox na'. 13 Con' co' ndlu' loo na' le'
Diox nzo loo na' no nzo na' loo Diox nac le' Diox
mbli ngulaa Xpii Nata'loo na' par thidtene yan' no
Xpii Natu' na' par fiibe' Xpii Natu' loo na'. 14 Nu'
co' nac men co' ndxe' di's che'n Jesucrist, yub nu'

mbui'pe’ loo Tad Jesucrist. No nda' nu' cuent no
ndyoodi'snu'loo gu'le' Diox xud na' mtel' Jesucrist
co' nac xgan' Diox par mbi'th teld' xgan' DioXx mén
loo izlyo' loo con' ryes, men co' ndyal yila's loo
Jesucrist. 15 Chol meén co' nda’ cuent no co' nde'th
le’ Jesus nac xgan' DioX, mena nzo ban no Diox no
nzo ban no Diox ména.

16 Cona, non na' no nanee na' no ndxela's na' le'
Diox nque'que’ lezo' fiee Diox na'. Diox nque'que’
lezo' fiée Diox men. Men co' nque' lezo' fiee thib
Xtaa no tedib xtaa, mena nzo ban no Diox no nzo
ban no Diox meéna. 17 Con' co' nac lult con' co' gac
loo na' por nque' lezo' na' fiee na' Diox loo izlyo'
ndxe' nacle'na' gap yalxla's loo Diox no ne'zyebte
na' co'se' tyoo na' loo Diox par tub rez Diox con
che'n na'. Tac na' non no nanee na' xal nque’
lezo' Jesucrist fiee Jesucrist mén, tataaque' tolo
que' lezo' na' fiee na' hues xtaa na' lath naban na'
loo izlyo' ndxé'. 18 Lomisque' ne, mén co', licque',
nque'lezo' Diox, yende por con zyeb menaloo Diox
par gab meéna loo lezo' ména tetii DioX ména por
thib con' co' ifiaade li men. Ndxe'leque’, men co'
nali no nambii nque' lezo' Diox, nec thib mod no
nec tedib mod ne'zyebte ména loo Diox. Tac men
co' nzyeb fiee chol con', leque ména ncua'n mod
ndxac yalquii loo ména. Cona, mén co' nzyeb fiee
chol con’, ména yende mod thib lite que'lezo' mena
Diox.

19 Nque' lezo' na' Diox tac Diox ner mque' lezo'
gunee Diox na'. 20 Per chele' chol mén mbez nque'
lezo' mén fiee mena DioX, no leque lath xtau'a,
ndxecloo ménanondxooXyanlezo' ménafiee ména
Xtaa ména, ména nac men gutye'. Tac chele' chol

meén inque'de lezo' fiee men hues xtda men co'
nzi ban no mén, ne' ne' inque' lezo' men Diox co'
indxd'de loo men. 21 Diox mtan' di's loo na' no
mnibe' Diox loo na' li na' xal ngue niin loo gu'
ndxe'le' mén co' mbez nque'lezo’ mén DioX, ména
ndxaalque' que'lezo' fiée hues xtaa meéna.

S

Tré'ndlu’ xa mod leque men li par ya ne'tolode li
mén ryethe con’' ndyub yo'flezo’ mén li mén, con’ co’
nac con che'n xab izlyo'.

1 Ryete men co' ndxela'spe’ le' Jesus nac Crist,
meéna nac xin' Diox. No chele' men, licque', nque’
lezo' Diox co' nac xud na', que' lezo' men fiee men
hues xtaa mén co' nac xin' Diox, ne. 2 Co'se' nque'
lezo' na' Diox no ndli na' con' co' fiibe' Diox loo
na' li na, sya, nda' na' cuent le' na' nque'que’
lezo' fieée na' hues xtaa na' co' nac xin' Diox, ne.
3 Co'se' nque' lezo' men Diox, ndyubdi's mén loo
con' fiibe' Diox 100 mén li meén. No con' co' fiibe'
Dioxloomeénliménainactaaridné none'ne'inaca
con' arid nagan. 4 Tac ryete mén co' nzope' loo
con che'n Diox no co', licque', nac xin' Diox, leque
mena inda'de lugar par fiibe' con' co' nac c6n che'n
xab izlyo' par li mén con' ye'rsin'. No por ndxap
meén yalxla's no ndxela's mén loo Diox con'a ndli
inda'de men lugar par fiibe' con' co' nac con che'n
xab izlyo' parli mén con'ye'rsin'. >Meén co'inda'de
lugar par fiibe' con' co' nac con che'n xab izlyo' par
li mén con' ye'rsin’, ména nac angoluxte mén co'
ndxela'spe’le' Jesus nacpe' xgan' Diox.

Tré'ndlu’ con che'n co'ndlu’no co'nda’ cuent con
che'n Jesucrist.

6Con' co' ndlu' le' Jesucrist nac xgan'pe' Diox co'
ngro' 1oo bé' no mbi'th Jesucrist loo izlyo', con'a
nac co' ngoc bautizar Jesucrist le'n nit no co' nac
nguth Jesucrist loo cruz. Iante naca co' ndlu' ngoc
bautizar Jesucrist le'n nit no maste. Ndxe'leque’,
ngoc bautizar Jesucrist le'n nit no nguth Jesucrist
loo cruz. Leque yub Xpii Natd' ndlu' con che'n co’
ngoc loo Jesucrist loo na'. Inquediide Xpii Natu'
meén co' nac con che'n con' co' ndlu' Xpii Natu' loo
men. 7 Nzo son xa' co' nda' cuent loo bé' no co'
ndlu'loo na' con che'n con' ndxe', ne: Diox xud na’,
leque yub Jesucrist co' nzole', no Xpii Natu'. Noloo
yon xa' ndxe', thidte ndlu' xa' con che'n con' ndxe'.
8 No lomisque', nzo son con' loo izlyo' ndxé' co'
ndlu' c6n che'n Jesucrist. Son con'a nac Xpii Natu',
no co' nac ngoc bautizar Jesucrist le'n nit, no co'
nac nguth Jesucrist loo cruz. No thidte ndlu' yon
con' ndxe'le' Jesucrist nac xgan' Diox. 9 Chele' na'
ndxela's di's no cuent co' ndlu' no co' nde'th men
loo izlyo' ndxe', mas ndxaal yila's na' di's co' ndlu'
no co' nde'th Diox tac masre' ntac di's co' mbez
Diox. No leque yub Diox nac xa' co' mblu' no co'
mde'th c6n che'n xgan'pe' Diox. 19 Meéen co' ndx-
ela's oo xgan' Diox no loo c6n che'n xgan' Diox,
mena non no nte'que’ lezo' mena no ndxela'sque’
mena le' Jesucrist nac xgan'pe' DioX. Per mén co’
indxela'ste loo Diox no loo con che'n Diox, ména
ndli ndxac Diox Diox gutye' tac ne'ngala'ste mena
di's co' gunii Diox c6n che'n xgan' Diox. 11 Con'
co' gunii Diox loo na' con che'n Jesucrist nac co'
ndlu' Diox loo na' le' na' yoo ban no Diox thidtene
por con che'n Jesucrist. 12 Mén co' nzo loo xgan'
Diox no co' ndxela's oo xgan' Diox, ména yoo ban

noque' Diox thidtene. Per mén co' inzode 100 con
che'n xgan' DioX no meén co' indxela'ste loo xgan'
DioX, ména ne'yoo ban node Diox thidtene.

Juan tolo ndyoodi's loo cart ndxé' co'nac lult di's
co'ngue co'x Juan loo mén.

13Ngue que'en ye's co' nac cart ndxe'loo gu', gu'
co' ndxela's 1oo xgan' Diox no loo con che'n xgan'
Diox, parnon gu'no parta' gu'cuentle'gu'yooban
noque' Diox thidtene yiloa.

14 Ndxap na' yalxla's loo Diox no ndxela's na'
loo Diox tac na' nanee chele' na' fia'b ndxep con'
loo Diox, con' co' nac co' neepe' lezo' Diox, Diox
ndxonque' co' mbez na'. 15 Texal nanee na'le' Diox
ndxonque' co' mbez na' loo Diox, nanee na', ne, le’'
Diox ndlique' par que no na' con' no gac che'npe'
na' con' co' fia'b na'loo Diox.

16 Chele' gu' fiee chol hues gu' o thib amiu gu'
ngue cua'n xquin no ngue cua'n xtol co' inacte co'
ncabryo xa'hues gu'aloo Diox thidtene co'se’ gath
huesgu'aoamiugu’,ndxaal cuez gu' Diox por hues
gu' 0 amiu gu' par ta' Diox lugar yoo ban no hues
0 amiu gu'a Diox thidtene, chele' hues gu' o amiu
gu', licque', incua'nte xquin no xtol co' ncab ryo
xa' hues gu'loo Diox thidtene co'se’ gath hues gu'.
Nzoque' mén co' ncua'’n xquin no xtol par ncaba
loo menaryo xa' menaloo Diox thidtene co'se’ gath
mena. Per ingue bezten loo gu' cuez gu' Diox por
con che'n meén co' tataa ngue cua'n xXquin no co'
tataa ngue cua'n xtol. Nee mena con che'n mena.
17Ryethe con'ye'rsin' co' ncuan menloo Diox ncab
xXtol mén no xquin mén. Per nzoque' xquin mén no



1]JUAN 5:18 XX 1]JUAN 5:21

xtol men co' ndli meén co' incabte ryo xa' mén loo
Diox thidtene co'se' gath men par tyactii men yiloa.

18 Nanee na' le' men co' ngo cuent Diox nac xud
meéna, mena iasendlide par ncua'n mena xtol no
ncua'n mena xquin mena tac xgan' Diox nquenap
meéna par ne'gaalte no ne'cobya'de Mebizya meéna

arid.
19 Nanee na' le' na' nac che'npe' Diox. No nanee

na' le' men dib athu loo izlyo' ndli co' ndlya's
Mebizya no ndli ména co' nee lezo' Mebizya.
20Naneena', ne,le' xgan' Diox mbi'thle'looizlyo'
ndxe'. No mbli xgan' Diox ndxac na' no nda' na'
cuent con che'n Diox co' nac licpe'. No thidte nzo
ban no na' Jesucrist co' nac xgan' Diox. Jesucrist
inquediide men no indye'de Jesucrist. Jesucrist nac
merpe' Diox. No ndli Jesucrist ngue no na' yalna-
ban, co' nee di's, ydoo ban no na' Diox thidtene.
21Gu' co' nac xal xgan' bix daa loon, ey, bla' gu'. Ya
ne'tolodeligu’ cas cholmdo'bix co'inacte Diox, co'
yende con ntac, ndee gu'. Taandxe' gaca loo gu'.

